
 
 
 
 

PROTOCOLO PARA A REALIZACIÓN DO 
TRABALLO FIN DE MÁSTER 

 

CURSO 2023-2024 

 

¿En que consiste? 
O Traballo de Fin de Máster consiste nun proxecto práctico no que o alumnado, de forma 
individual, deseñará e implementará a súa propia estratexia de comunicación en redes sociais e 
medios dixitais para construír unha reputación orientada ao mercado laboral ou ao 
emprendemento. O traballo abarcará tanto os aspectos relacionados coa estratexia, 
creatividades, métricas e avaliación da eficacia das accións plantexadas como os relacionados 
coa creación de contidos dixitais (web ou blog, redacción, deseño, fotografía e vídeo ou outros 
contidos audiovisuais). 

¿Para que serve? 
O modelo de TFM proposto reforza a orientación profesionalizante do máster, xa que ofrece ao 
alumnado a tutorización e acompañamento do profesorado no proceso de elaboración dunha 
carta de presentación imprescindible para a súa entrada no sector da comunicación en medios 
sociais, xa sexa por conta propia ou allea: a súa propia presenza no medio dixital. A mellor 
maneira de demostrar o conxunto de competencias adquiridas a un empregador ou a un futuro 
cliente é a propia presenza dixital do alumnado, tanto na súa vertente de deseño estratéxico, 
planificación de medios e avaliación da eficacia como na súa vertente de creación de contidos 
dixitais en texto, fotografía, deseño e vídeo. O TFM que propoñemos é unha vía axeitada para 
que o alumnado aplique dunha forma integrada o maior número de competencias adquiridas 
no plan de estudos e non só parte delas 

O papel do alumnado 
É responsabilidade de cada estudante a elaboración do TFM de acordo coas instrucións 
establecidas neste documento e as indicacións facilitadas polo tutor/a, así como a entrega 
dentro do prazo establecido, que será improrrogable, e a defensa pública ante a comisión 
avaliadora 

O papel do titor o titora 
A Comisión Académica do Máster será a encargada de realizar a asignación de titores/as. O papel 
dos titores/as consistirá en orientar ao alumnado durante a realización do traballo, supervisar e 
velar polo cumprimento dos requisitos fixados neste documento. Debe terse en conta que non 
son as persoas titoras, senón o alumnado, os/as responsables do desenvolvemento do traballo, 
polo que, aínda que pode asesorar, non debe xerar contidos para os traballos ou intervir de 
forma activa na súa elaboración. As persoas titoras, ademais, deberán emitir un informe 
favorable para que o/a estudante poida defender o seu TFM. 



 
 
 
 

Tipos de TFM 
O Traballo de Fin de Máster consiste nun proxecto práctico no que o alumnado, de forma 
individual, deseñará e implementará a súa propia estratexia de comunicación en redes sociais e 
medios dixitais para construír unha reputación orientada ao mercado laboral ou ao 
emprendemento. Dentro deste enfoque, admitiranse dous tipos de TFM: 

 Traballos cuxo obxecto sexa o perfil do/a estudante e que se baseen no 
desenvolvemento da súa marca persoal. 

 Traballos cuxo obxecto sexa unha marca propiedade do/a estudante, da súa familia ou 
que conte coa debida autorización para o seu uso e explotación, e que se desenvolvan 
como proxección das competencias persoais a través da marca. 
 

Estrutura e contido do TFM 
Cada estudante deberá entregar un documento con dúas partes: un plan de social media previo 
ao desenvolvemento das accións e unha memoria de execución na que se recollan os elementos 
desenvolvidos e a súa avaliación. Concretamente, deberán incluírse os seguintes elementos: 

• Plan de social media (extensión máxima: 20.000 palabras) 

1. Introdución 
2. Análise previa 

 Descrición do perfil persoal ou da marca (historia, modelo de negocio, filosofía 
corporativa...) 

 Descrición do sector e do entorno (identificación de competidores e/ou 
referentes, análise PESTEL) 

 Análise da comunicación da marca (se existe) e comparación cos seus 
competidores ou referentes (benchmarking) 

 DAFO 
3. Definición de obxectivos que se pretenden alcanzar 
4. Descrición das audiencias ou público obxectivo 
5. Creación dunha identidade corporativa gráfica, coas adaptacións necesarias para a 

utilización nun blog e en redes sociais. 
6. Descrición da estratexia planteada e as accións propostas. Estas accións deben incluír, 

necesariamente, a creación dun blog e a presenza nun mínimo de tres plataformas 
sociais. Desde o punto de vista do contido, será necesario xerar pezas de todo tipo 
(texto, imaxe, fotografía, audiovisual, infografía...) 

7. Cronograma de desenvolvemento do plan: deberase incluír unha planificación na que 
se contemple un mínimo de 5 entradas de blog e 100 pezas para redes sociais. Para o 
cómputo de 100 pezas terase en conta tanto o contido propio como a curación de 
contidos de terceiros relacionados coa marca; neste sentido, o volume de pezas públicas 
será a suma das publicacións no conxunto de redes sociais seleccionadas no plan de 
social media. 

8. Descrición das métricas e indicadores que se utilizarán para a avaliación do plan." 
 
 



 
 
 
 

 Memoria de execución 

1. Creación do portfolio profesional dos elementos creados ata a data de entrega do TFM. 
Debe cumprir cos seguintes requisitos: 

 Publicación dun mínimo de 5 entradas no blog de polo menos 500 palabras de 
extensión cada unha, nas que se incluirán contidos audiovisuais (imaxes, vídeo, 
audio, hiperligazóns...) xerados polo estudante. 

 Publicación dun mínimo de 50 entradas nas redes sociais, nas que se utilizará 
polo menos unha vez un vídeo de creación propia e unha infografía, que formen 
parte da planificación entregada no Plan de Social Media. Estas publicacións 
deben estar realizadas antes da solicitude de defensa do TFM. 

2. Informe de impacto: dado que é necesaria a execución parcial ou total dos contidos 
antes da data de entrega do TFM, deberán engadirse os informes de impacto destes 
contidos conforme á descrición de KPIs formulados no apartado de métricas e 
indicadores de avaliación. 

3. Breve exposición de conclusións que resuman o proceso de autoaprendizaxe. 

Organización e prazos 
O proceso de xestión do TFM comezará coa presentación de propostas temáticas por parte do 
alumnado, que deberá entregar no espazo habilitado na plataforma Moovi un arquivo co título 
e unha breve explicación da súa proposta. As propostas serán sometidas a aprobación pola 
Comisión Académica do Máster, que tamén procederá á asignación de tutores/as. 

Unha vez aprobadas as propostas temáticas e asignados os tutores/as pola Comisión Académica 
do Máster, cada estudante deberá contactar co seu tutor/a antes do 31 de xaneiro para iniciar 
o proceso de elaboración do traballo. Á marxe de que tutor/a e alumno/a poidan acordar unha 
determinada sistemática de traballo (referida a tutorías, entregas, parciais, etc.), establécense 
as seguintes pautas básicas de actuación: 

 O/a estudante deberá facer chegar ao titor/a a través do correo electrónico ou doutro 
medio que poidan acordar entre ambos tres entregas parciais que conteñan os 
seguintes puntos do traballo: 

o Entrega parcial 1: primeira parte do Plan de Social Media (introdución, análise 
previa, obxectivos e público obxectivo). 

o Entrega parcial 2: segunda parte do Plan de Social Media (identidade 
corporativa gráfica, descrición da estratexia e accións, cronograma e 
indicadores de avaliación). 

o Entrega parcial 3: memoria de execución que inclúa o portfolio (con ligazóns ás 
publicacións), o informe de impacto e as conclusións. 
 

 O titor/a deberá revisar o contido das entregas e dar unha resposta ao estudante, 
incluíndo as modificacións ou suxestións que considere, nun prazo máximo de 10 días 
laborables desde a recepción do documento. É responsabilidade do alumnado facer as 
modificacións pertinentes en cada unha das partes do traballo, de acordo coas 
recomendacións do seu tutor/a e co seu propio criterio. O titor/a non terá a obriga de 
revisar de novo as entregas parciais. 



 
 
 
 

 
 Unha vez rematado o proceso de elaboración do traballo, cada estudante deberá enviar 

ao seu titor/a o traballo completo como mínimo cinco días laborables antes do peche 
do prazo de solicitude de defensa, para que o titor/a dispoña de tempo para revisar esta 
entrega final. O/a docente deberá revisar a entrega final nun prazo máximo de tres días 
laborables, sempre e cando o alumno/a cumprise as entregas parciais, e en función dela 
poderá emitir o seu informe na Secretaría Virtual. Se o titor/a non recibe o traballo 
completo cinco días laborables antes do peche do prazo de solicitude, poderá considerar 
que o TFM non está finalizado e emitir un informe desfavorable na Secretaría Virtual. 
 

 Cando o titor/a emita o informe favorable e o comunique ao alumno/a, este poderá 
subir o traballo á secretaría virtual, seguindo as indicacións que se recollen no apartado 
“Solicitud de defensa”. É importante ter en conta que o titor/a poderá facer comentarios 
ou suxestións sobre a entrega final, e o alumno/a poderá incorporar as suxestións 
realizadas polo titor/a ou mellorar a maquetación antes de subir a versión definitiva á 
Secretaría Virtual. 
 

 O alumnado que non presente ou non supere a defensa do seu traballo de fin de máster 
na convocatoria de xuño terá a opción de presentarse en xullo, realizando a entrega 
final á persoa tutora cinco días laborables antes do peche do prazo de solicitude. Se non 
o fai, deberá formalizar unha nova matrícula deseha asignatura no curso seguinte. 

 

CRONOGRAMA 
30/11/2023 Presentación de propostas temáticas 

15/12/2023 Aprobación de propostas temáticas e asignación de titores/as 

  

ENTREGAS PACIAIS (datas recomendadas) 

15/03/2024 Entrega parcial 1  
19/04/2024 Entrega parcial 2 

24/05/2024 Entrega parcial 3 

  

PRIMEIRA CONVOCATORIA (datas de obrigado cumprimento) 

14/06/2024 Entrega final ao titor/a 

17-20/06/2024 Solicitude de defensa na Secretaría Virtual primeira 
convocatoria 

27-28/06/2024 Defensas TFM primeira convocatoria 

  

SEGUNDA CONVOCATORIA (datas de obrigado cumprimento) 

11/07/2024 Entrega final ao titor/a 

15-18/07/2024 Solicitude de defensa na Secretaría Virtual primeira 
convocatoria 

23-24/07/2024 Defensas TFM primeira convocatoria 

 

 

 



 
 
 
 

A solicitude de defensa 
A memoria debe ser entregada nun único documento en formato PDF a través da Secretaría 
Virtual antes da data e hora límite indicadas en cada convocatoria, tendo en conta o informe 
favorable do titor/a. 

 

No caso de que o tamaño do arquivo exceda a capacidade da Secretaría Virtual, o traballo en 
PDF será almacenado nunha nube non perecedoira (como Google Drive ou OneDrive, por 
exemplo, nunca Wetransfer). Nesta situación, o documento anexado á solicitude de defensa na 
Secretaría Virtual será un PDF que conteña o título do traballo, o nome do autor/a e o enlace 
público mediante o cal se pode acceder e descargar o traballo. 

En todos os casos, a memoria de execución debe incluír enlaces públicos e sen data de 
caducidade (ou, no seu defecto, accesibles ao tutor e membros do tribunal) a todos os materiais 
en liña xerados. Isto é importante especialmente se se trata de contido efémero en plataformas 
sociais. 

A defensa pública e a súa avaliación 
A defensa terá lugar diante dunha comisión avaliadora integrada por tres profesores do máster. 
Cada estudante deberá preparar unha exposición oral cunha duración non superior a 15 
minutos, na que poderá apoiarse e complementar con materiais que considere oportunos. Tras 
as apreciacións e comentarios da comisión, o estudante terá un turno de réplica co que finalizará 
a defensa. A comisión avaliará ao estudante tendo en conta tanto a calidade do traballo como a 
defensa. 

 


